
COMHAIRLE NA GAIDHEALTACHD

Comataidh: Comataidh na Gaidhlig

Ceann-latha: 16 Sultain 2021

Cunntas as Ur air Foghlam Luchd-ionnsachaidh na Gaidhlig

Tiotal Aithisge: agus Foghlam tron Ghaidhlig

Aithisg le: Ard-Oifigear Gniomhach, Coileanadh agus Riaghlachas

1. Adhbhar/Gearr-chunntas Gniomhach

1.1 'S e adhbhar na h-aithisge seo fios as ur a thoirt do Bhuill mu bhuileachadh
chursaichean Ughdarras Theisteanasan na h-Alba (SQA) ann an Gaidhlig (Fileantaich)
agus Gaidhlig (Luchd-ionnsachaidh) ann an ard-sgoiltean Chombhairle na
Gaidhealtachd.

1.2  Tha an aithisg seo cuideachd a’ toirt fios as ur do Bhuill mun t-suidheachadh a thaobh
nam priomh raointean leasachaidh laithreach is teachdail a chuireas taic ri fas ann am
Foghlam Gaidhlig ann an Combhairle na Gaidhealtachd. Bidh seo a’ cumail ri
priomhachasan bunaiteach Plana na Gaidhlig 3 agus builean Tabhartas Sonraichte na
Gaidhlig.

2. Molaidhean

2.1 Thathar ag iarraidh air Buill:

I. toirt fa-near do shusbaint a’ phaipeir agus do na gluasadan leasachaidh brigheil
ann am buileachadh agus san aireimh sgoilearan a thathar a’ cur air adhart gu
deuchainn airson Gaidhlig (Fileantaich) agus Gaidhlig (Luchd-ionnsachaidh) ann
an AS4, AS5 agus AS6;

ii.  meal an naidheachd a chur air na daoine 0ga, na teaghlaichean aca agus luchd-
obrach sgoile airson leasachadh cho brigheil ann am buileachadh SQA Gaidhlig
(Fileantaich) sa Ghaidhealtachd anns an Lunastal 2021; agus

iii. aontachadh gun téid aithisg a thoirt gu Comataidh na Gaidhlig a’ soilleireachadh
a’ chleachdaidh as fhearr ann an ro-innleachdan a thathar a’ cur an gniomh gus
an tuilleadh leasachaidh a thoirt air obair sna h-ard-sgoiltean againn.

Buaidhean

Goireas — Tha na buaidhean air goireasan taobh a-staigh a’ phriomh bhuidseit laithrich
a tha a’ gabhail a-steach Tabhartas Sonraichte na Gaidhlig, Maoin Taic Covid, Bord na
Gaidhlig, agus Maoin Buileachaidh Achd na Gaidhlig (Bord na Gaidhlig).

Laghail — Tha e mar riatanas air Comhairle na Gaidhealtachd a Plana Gaidhlig a
bhuileachadh fo Achd na Gaidhlig (Alba) 2005.

Coimhearsnachd (Co-ionannachd, Bochdainn, Duthchail agus Eilean) — Tha an aithisg
a’ cumail ri poileasaidhean co-ionannachd Chomhairle na Gaidhealtachd.

Atharrachadh Gnath-shide/Carbon Ciallach — Tha Sgioba na Gaidhlig an-ceartuair a’
frithealadh nan coinneamhan uile air-loidhne is gu bhiortail, mar sin a’ lughdachadh
feum air siubhal airson gnothachas.

Cunnart — Tha an cunnart iosal agus a’ cumail ri stitireadh laithreach naiseanta agus
stitireadh laithreach Chomhairle na Gaidhealtachd a thaobh Covid-19.

Gaidhlig — Tha an aithisg a’ neartachadh leasachadh na Gaidhlig taobh a-staigh sgire
Chomhairle na Gaidhealtachd agus a’ toirt taic do bhith a’ buileachadh Plana na
Gaidhlig.

Foir-shealladh — Ughdarras Theisteanasan na h-Alba

Anns a’ Ghearran 2021, chaidh modail ath-sgrudaichte airson a bhith a’ libhrigeadh
thoraidhean Naiseanta 5, Ard-Ire agus Ard-Ire Adhartach ann an 2021 a cho-roinn le
Buidheann nan Teisteanasan Naiseanta airson seisean 2020-21.

Rinn siostam foghlaim na h-Alba cinnteach gun robh proiseas fianais luchd-
ionnsachaidh ann airson taic a chur ri dearbhadh nan deuchainnean aig am nuair a
bha ionnsachadh air a bhriseadh gu moér. Bha am proiseas dearbhaidh seo ag amas air
déanamh cinnteach gun robh riatanasan dearbhaidh a’ cumail suas éifeachd nan
teisteanasan agus gum biodh misneachd aig a’ phoball annta fhein, san t-susbaint is
sha co-theacsaichean aca. Gus taic a chur ri ionnsachadh is teagasg, chaidh co-
phairtean measaidh atharrachadh no a lughdachadh a reéir sin leis an SQA.

Air Diciadain 18 Lunastal 2021, dh’ainmich an SQA gum bi deuchainnean an t-seisein
seo a’ gabhail aite bho 26 Giblean gu 1 Ogmhios 2022, le latha nan toraidhean air 9
Lanastal 2022. Tha an SQA air innse gu bheil planadh airson a bhith a’ libhrigeadh nan
deuchainnean a-nis a’ gabhail aite, le aire do phlanaichean airson bacaidhean sam bith
a bharrachd a dh’fhaodadh tighinn am barr ri linn Covid-19.

Nam b’ e rud e is gum biodh briseadh susbainteach a bharrachd air ionnsachadh is
teagasg san t-seisean seo, seach na thachair ann an 2020-21, tha an SQA cuideachd
air innse gun téid ceumannan taice freagarrach a bharrachd a chur air doigh do luchd-
ionnsachaidh airson déanamh cinnteach gun urrainn do dheuchainnean a dhol air
adhart fhathast.

Data Coileanaidh — ire 4-6 Gaidhlig (Luchd-ionnsachaidh) agus Gaidhlig
(Fileantaich)

Tha na leanas a’ toirt foir-shealladh air coileanadh ann am pasaichean A-C an da chuid
ann an Gaidhlig (Luchd-ionnsachaidh) agus Gaidhlig (Fileantaich):

e Choilean 22 neach 6g ann an AS4 pasaichean aig SCQF Ire 4 ann an Gaidhlig
(Luchd-ionnsachaidh), an coimeas ri 12 ann an 2020 agus 9 ann an 2019.

e Choilean 50 neach 6g ann an AS4 pasaichean A-C aig SCQF Ire 5 ann an
Gaidhlig (Luchd-ionnsachaidh) an coimeas ri 48 ann an 2020 agus 34 ann an
2019.

e Choilean 53 neach 6g ann an AS4 pasaichean A-C aig SCQF Ire 5 Gaidhlig
(Fileantaich), an coimeas ri 47 ann an 2020 agus 43 ann an 2019.

e Choilean 16 neach 6g ann an AS5 pasaichean A-C aig SCQF ire 6 ann an
Gaidhlig (Luchd-ionnsachaidh), an coimeas ri 13 ann an 2020 agus 16 ann an
2019.

e Choilean 29 neach 6g ann an AS5 pasaichean A-C aig SCQF Ire 6 ann an
Gaidhlig (Fileantaich), an coimeas ri 27 ann an 2020 agus 24 ann an 2019.

Aig gach ire agus aois, chaidh iomlan de 211 pas ann an Gaidhlig (Luchd-
ionnsachaidh) agus Gaidhlig (Fileantaich) a choileanadh ann an 2021, an coimeas ri
194 ann an 2020 agus 156 ann an 2019.

Tha graf-fiosrachaidh a tha a’ déanamh coimeas eadar data 2019 agus data 2021 ri
fhaotainn ann an Earr-radh 1. Tha seo a’ sealltainn fas ann an aireamh nan sgoilearan
a tha a’ soirbheachadh ann an Teisteanasan na h-Alba airson Gaidhlig (Luchd-
ionnsachaidh) agus Gaidhlig (Fileantaich).

Thathar ag aithneachadh, an da chuid gu h-ionadail is gu naiseanta, gu bheil feum

a’ sior fhas airson curraicealam a thogail a thaobh roghainnean cuspair ann am
Foghlam tron Ghaidhlig, an da chuid ann am Foghlam Farsaing Coitcheann agus aig
an Ire as Airde ann an ard-sgoiltean. Tha Foghlam Alba, Bord na Gaidhlig agus
Combhairle na Gaidhealtachd a’ cumail chomhraidhean mun taic a tha a dhith airson an
raon seo a leasachadh. Tha seo na phairt de dhealbh naiseanta nas fharsainge a tha
a’ cur feum air structar taic ro-innleachdail gus an neartaichear an raon chuspairean a
dh’fhaodas a bhith air an teagasg ann am FtG, an da chuid ann am Foghlam Farsaing
Coitcheann agus aig an ire as Airde ann an ard-sgoiltean.

Data Tomhas-measaidh Naiseanta (Ughdarrasan lonadail Eile)

Chan eil Insight, an t-inneal tomhas-mheasaidh air-loidhne aig Riaghaltas na h-Alba,
fhathast air a dhol beo agus mar sin chan urrainnear fhathast coimeas a dheanamh
eadar data buileachaidh SQA na Gaidhealtachd agus buileachadh ughdarrasan eile is
tomhaisean naiseanta sonraichte eile.

Thathar a’ moladh tuilleadh fiosrachaidh a thoirt do Chomataidh na Gaidhlig nuair a tha
seo ri fhaotainn, nuair a tha Insight air urachadh, gus fiosrachadh iomlan a thoirt
seachad mu luchd-fagail na sgoile uile.

Priomh Eileamaidean de Leasachadh Foghlaim ann am PnG3 agus Proiseactan
Tabhartas Sonraichte na Gaidhlig

Tha paidhleat a’ gabhail aite le Acadamaidh Bhiortail na Gaidhealtachd airson taic a
chur ris @’ Ghaidhlig ann am Foghlam Farsaing Coitcheann. Tha Gaidhlig a-nis air a
libhrigeadh tro theagasg air-loidhne do dha chlas AS1 agus da chlas AS2 ann an Ard-
Sgoil Cheann Loch Liobhann airson luchd-ionnsachaidh Gaidhlig. Tha an leasachadh
seo a’ cur gu direach ri gealladh PnG3 gun cleachdar ‘ddigh-obrach eagarach is
sheasmhach gus ardachadh a thoirt air an aireimh de Luchd-ionnsachaidh Gaidhlig
ann an ionadan’.

Théid treanaidh probhaidh 1+2 a thoirt seachad cuideachd dhaibhsan a tha a’ teagasg
taobh a-staigh sgoiltean C2 agus C3.’S e seisean maidne air-loidhne a bhios an seo le
seiseanan as déidh sgoile a’ leantainn air adhart bhon a seo airson taic a thoirt
seachad agus déanamh cinnteach gu bheil adhartas a’ cumail a’ dol. Bidh sgoiltean a
tha a’ libhrigeadh Gaidhlig mar C2 agus C3 fhathast a’ faighinn taic tro chursaichean
tréanaidh agus bidh cursaichean féin-stiuirichte air-loidhne ann do thidsearan a tha
airson an cuid sgilean Gaidhlig fhéin a leasachadh.

Tabhartas Sonraichte na Gaidhlig, Proiseact 3 — Tuairisgeul airson Gaidhlig ann an
Trath-ionnsachadh is Curam-chloinne, Foghlam Bun-sgoile is Ard-sgoile:

Cuide ri luchd-uidhe is com-pairtichean, dealbhaich agus builich cothroman airson
leasachadh proifeiseanta leantainneach, ag obair leis na coimhearsnachdan sgoile
againn agus ard-mhanaidsearan solar FtG taobh a-staigh sgoiltean, airson déanamh
cinnteach gu bheil sinn a’ freagairt air na feumalachdan aca, ag obair ann an com-
pairteachas le ughdarrasan eile nuair a tha sin a dhith.

Tha eisimpleirean de dh’obair leasachaidh laithreach sna raointean seo mar a leanas:

e Theéid tachartasan didseatach gus lionraidhean a thogail a cho-6rdanachadh le
Sgioba na Gaidhlig gus an urrainn do thidsearan bun-sgoile, ard-sgoile is
probhaidh FtG thar na Gaidhealtachd ceangal a thogail as ur le co-obraichean.
Tha seo gu h-araid cudromach do thidsearan a tha air tighinn dhan
Ghaidhealtachd as ur no a tha ag obair ann an sgoiltean duthchail.

e A’ co-roinn cleachdadh math le co-obraichean FtG air feadh na Gaidhealtachd.

e Cothroman comhraidh airson cruthachadh ghoireasan air-loidhne a
bhrosnachadh, agus cur ri ceistean sgrudaidh mu bhuileachadh poileasaidh is
mu ghoireasan, mar a thathar a’ mineachadh ann am PnG3.

e Thathar @’ mapadh Chom-pairteachasan lonnsachadh Coimhearsnachd ann am
program paidhleit eadar sgoiltean sonraichte agus oifigearan lonnsachadh is
Leasachadh Coimhearsnachd. Tha seo a’ toirt fiosrachadh mu phroiseactan a
tha a’ faighinn taic ann an sgoiltean bho Sgioba na Gaidhlig is com-pairtichean
eile agus thathar a’ claradh, a’ planadh agus a’ toirt fianais mun cho-obrachadh
uile. Cuiridh seo ri doigh-obrach uraichte a thaobh a bhith ag aithris mun
Ghaidhlig taobh a-staigh phroiseasan Planadh Leasachaidh Sgoiltean na
Gaidhealtachd.

e Tha oifigearan agus tidsearan Chomhairle na Gaidhealtachd a’ stivireadh
bhuithtean-obrach aig tachartasan naiseanta, a’ gabhail a-steach Eodlas
(tachartas leasachadh proifeiseanta air a stitireadh le Initial Teacher Education
Group) agus CLAS (Comann Luchd-teagaisg Ard-sgoiltean) agus tha iad a’
leantainn air adhart len raointean-ughdarrais mar riochdairean ughdarrais air
buidhnean-stitiridh naiseanta.

e Thug Sgioba Ceannardais is Cumhachdachaidh Foghlaim is lonnsachaidh
aoigheachd do bhuth-obrach ceannardais air an robh A’ Toirt Taic do



dh’Fhoghlam tron Ghaidhlig, Canan anns an Sgoil Agaibh agus bha seo
fosgailte do sgiobaidhean ceannardais uile ann an sgoiltean.

e Tha oifigearan nan Trath-bhliadhnaichean air riochdachadh thidsearan FtG a
ghabhail a-steach sa bhuidhinn Eolas-teagaisg Cluiche agus bidh iad a’ cur
thachartasan air doigh san ath sheisean.

Ainmeachadh: Ard-Oifigear Gniomhach, Coileanadh agus Riaghlachas
Ceann-latha: 6 Sultain 2021
Ughdar: Lena Walker, Manaidsear Leasachaidh Gaidhlig

Paipearan Cul-fhiosrachaidh:

